ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ, ԼՐԱՑՈՒՄՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ԻՆՉՊԵՍ ՆԱԵՎ ԳՆՄԱՆ ԸՆԹԱՑԱԿԱՐԳԸ ՉԿԱՅԱՑԱԾ ՀԱՅՏԱՐԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

Հայաստանի Հանրապետության վարչապետի աշխատակազմի տեխնիկական հագեցվածության բարելավման նպատակով անհրաժեշտություն է առաջացել ձեռք բերել  էլեկտրոնային սարքեր և սարքավորումներ, իսկ «Մեր ժամանակների հերոսը» ամենամյա համերգ-մրցանակաբաշխության կազմակերպման նպատակով՝ միջոցառումների կազմակերպման ծառայություններ:
[bookmark: _GoBack]Հաշվի առնելով, որ 2023 թվականի պետական բյուջեով 1139 ծրագրի 11001. «ՀՀ կառավարության պահուստային ֆոնդ» միջոցառման գծով նախատեսված գումարները բավարար չեն՝ որոշակի առաջնահերթ ծախսերի ֆինանսավորման համար (այդ թվում, ՀՀ կառավարության որոշումների և շրջանառվող նախագծերի շրջանակներում ստանձնված պարտավորությունների կատարման համար), նախագծով առաջարկվում է ՀՀ կառավարության 2022 թվականի դեկտեմբերի 29-ի N 2111-Ն որոշման մեջ ավելացնել 1139 ծրագրի «11001. ՀՀ կառավարության պահուստային ֆոնդ» միջոցառման գծով ծախսերն ավելացնել 1.3 մլրդ դրամով՝ ի հաշիվ 2023 թվականի պետական բյուջեի հարկային եկամուտների, որից 150,000.0 հազ. դրամն էլ կուղղվի «Մեր ժամանակների հերոսը» ամենամյա համերգ-մրցանակաբաշխության կազմակերպմանը:
Միաժամանակ, «Կին առաջնորդների դերը ժողովրդավարության, խաղաղության և անվտանգության խթանման գործում» խորագրով միջազգային գագաթնաժողովի կազմակերպման նպատակով կազմակերպվել է ՀՀՎԱ-ՀԲՄԽԾՁԲ-23/2 ծածկագրով հրատապ բաց մրցույթ՝ «Գնումների մասին» ՀՀ օրենքի 15-րդ հոդվածի 6-րդ մասի հիման վրա: Մրցույթին մասնակցության հայտ են ներկայացրել երեք մասնակից՝ «Դոմինո վիդեո փրոդաքշն» ՍՊԸ-ն, «Ֆակտորի փրոդաքշն» ՍՊԸ-ն և «Կարեն Դեմիրճյանի անվան մարզահամերգային համալիր» ՓԲԸ-ն:
Հաշվի առնելով, որ դադարել է գոյություն ունենալ գնման պահանջը՝ ընթացակարգի հրավերի տեխնիկական բնութագրով նախատեսված միջոցառման կոնցեպտի և իրականացման ծրագրի բովանդակության տեսանկյունից, ուստի անհրաժեշտություն է առաջացել գնման ընթացակարգը հայտարարել չկայացած:
Հաշվի առնելով վերոգրյալը՝ անհրաժեշտություն է առաջացել ՀՀՎԱ-ՀԲՄԽԾՁԲ-23/2  ծածկագրով գնման ընթացակարգը հայտարարել չկայացած:
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ չի առաջացնի:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություն 
Նախագիծը կապ չունի ռազմավարական փաստաթղթերի՝ Հայաստանի վերափոխման ռազմավարություն 2050, Կառավարության 2021-2026թթ. ծրագրի, ոլորտային և/կամ այլ ռազմավարությունների հետ:
